
Studente word tuiniers
Om tuine vir die kinders in Shalom Chil-

dren’s Ministries in Heidelberg aan te lê,

was verlede week o.m. die taak van drie

tweede jaarstudente in Meganiese Inge-

nieurswese  aan die Universiteit van Preto-

ria.

Hulle het ook die inwoners onthaal as deel

van hul sosiale projek wat in die vakansie

uitgevoer moes word. Stephen Sadler, Lendl

van der Merwe en Conrad Marnewick het hul

sosiale projek begin deur ‘n sokkerwedstryd

tussen die inwoners te organiseer en daaraan

deel te neem. Sadler, seun van ‘n Heidelbergse

sakevrou en kunstenaar, Liezl Sadler, sê hy

en sy maats het gou hul kennis oor die aanleg

van tuine op die internet gaan “opswot”

voordat hulle die gedugte taak op Woensdag

aangepak het. Die skuiling met sy 52 kinders

onder die bestuur van Liliam Mashau en die

voogdyskap van die leraar-egpaar Juanita en

Henk van Zyl, hou nou met verwagting dop

hoe die boontjies, wortels, beet en pampoen

gaan wortel skiet!

Sadler sê hy en sy vriende is baie trots met

wat hulle op die terrein van sosiale interaksie

en diens bereik het. “Ons wil dankie sê aan

die universiteit  wat ons die geleentheid

gebied het.”

Stephen Sadler (voor) met  Conrad  Marnewick (links agter), Lillian Mashau,

bestuurder van Shalom Children’s Ministries  en Lendl van der Merwe by die

beddings wat die studente aangelê het.


